
ФАН ДОКТОРИ ИЛМИЙ ДАРАЖАСИНИ ОЛИШ УЧУН ҲИМОЯ ҚИЛИНГАН ДИССЕРТАЦИЯ ИШЛАРИНИ БАҲОЛАШ МЕЗОНЛАРИ

Диссертация мавзусининг долзарблигини баҳолаш 6ўйича мезонлар

1. Диссертация ишларини баҳолаш мезонлари бажарилган ишлар фаннинг тегишли соҳаси ривожланиш даражасига мувофиқ, илмий даражага талабгорлар эса, тадқиқотларнинг тегишли соҳаларида кўзга кўринган мутахассислар бўлишини таъминлашга қаратилганлиги.

2. Диссертация шахсан ёзилган, муаллиф томонидан жамоатчилик олдига ҳимояга олиб чиқилаётган, ички яхлитликка зга бўлган ва муаллифнинг фанга қўшган шахсий ҳиссасидан далолат берадиган янги натижалар ва илмий қоидалар мажмуи акс этган малакавий илмий иш бўлиши.

3. Диссертация тадқиқотининг фан ва технологиялар тараққиётининг устувор йуналишларга мувофиқлиги:

диссертация мавзуси, шунингдек, қўйилган мaқcaд ва вазифаларнинг Республикадаги илмий тадқиқотларнинг, фан ва технологиялар тараққиётининг устувор йуналишларга мослиги;
тадқиқот методологиясининг миллий иқтисодиётни ислоҳ қилишнинг стратегик йуналишларига мослиги;

таклиф қилинаётган илмий қоидалар ва ишлаб чиқилган амалий тавсияларнинг мамлакатни ижтимоий-иқтисодий ривожлантиришнинг долзарб муаммоларини хал қилишда муҳим аҳамият касб этиши.
4. Диссертация ишининг қуйидаги талаблардан бирига мувофиқиги:
муҳим ижтимоий-иқтисодий аҳамиятга молик долзарб илмий ёки амалий муаммони ҳал этиш;

тегишли фан соҳасининг истиқболли йўналишини ривожлантиришда маълум бир ютуқ деб баҳолаш мумкин бўлган янги назарий қоидалар мажмуини ишлаб чиқиш;

жорий этилиши фан, техникани ривожлантиришга хамда ижтимоий-сиёсий сохани ва иқтисодиёт тармоқларини модернизация қилишга ҳисса қўшадиган илмий асосланган ечимларни олиш.

5. Диссертациянинг тузилиши (боб ва параграфлар) ва улар мазмун моҳиятининг диссертация мавзуси ҳамда ихтисослик паспортига мослиги.

6. Диссертациянинг кириш қисмида қисқа аннотация кўринишида муаллиф томонидан муаммони тадқиқ қилишга киритилган янгилик, ҳимояга олиб чиқиладиган асосий қоидалар ўз аксини топиши керак. Автореферат ва диссертация хулосалари бир-бирига ўзаро қатъий мос келиши.

7. Адабиётлар таҳлили тадқиқот мақсад ва вазифаларига мос келиши, тадқиқ қилинаётган муаммонинг ҳозирги ҳолати ҳақида тасаввур ҳосил қилиниши.

8. Хулоса, таклиф ва тавсиялари тадқиқотнинг мақсад ва вазифаларига аниқ жавобларни ўз ичига олиши.

9. Диссертацияда фақат тадқиқот муаллифининг шахсий натижалари баён этилганлиги.

Диссертациянинг мақсад ва вазифалари, 
тадқиқот объекти ва предметини баҳолаш бўйича мезонлар

10. Тадқиқот мақсадининг асосланганлиги, назарий ва амалий аҳамияти.

11. Вазифаларни қўйилган тадқиқот мақсадига мослиги. Уларнинг мантиқий тўғрилиги ва изчиллиги. Тадқиқот мақсадларига эришишда муҳим масалаларни қамраб олиш мукаммаллиги вa даражаси. 

12. Танланган тадқиқот предмети ва объектининг диссертация иши мақсади ва вазифаларига мослиги ва асосланганлиги. Тадқиқот предметининг диссертация мақсади, шунингдек, ихтисослик паспортига мувофиқ аниқ чегараланганлиги.

13. Муаммонинг ўрганилганлик даражаси. Диссертсщияда кўриб чиқилаётган масалаларга бевосита алоқадор илмий ва бошқа маълумотларни таҳлил қилиш, умумлаштириш ва тизимлаштириш. Тадқиқ қилинаётган масалалар бўйича энг янги илмий қоидалар, амалий ишланмалар ва бошқа материалларнинг танқидий таҳлили ва тизимлаштирилиши, шунингдек, диссертация тадқиқоти жараёнида улардан фойдаланиш борасидаги талабгор томонидан берилган тавсияларнинг асосланганлиги.

14. Диссертация фаннинг танланган йўналиши муаммолари ва замонавий ривожланиш масалаларига мос келиши ва бу сохадаги билимларни чуқурлаштириш, тадқиқот методларини такомиллаштиришга хизмат қилиши, муаммонинг кейинги 10-15 йилдаги ҳолати шарҳига таянилганлиги.

15. Вазифалар аниқ бўлиши ва олинган натижалар вазифаларга мос келиши.

Тадқиқот методологияси ва методикасини баҳолаш бўйича мезонлар
16. Диссертация ишида методик (услубий) ёндашувлар ва тадқиқот методларидан илмий асосланган жиҳатдан фойдаланилганлиги.

Диссертациянинг услубий жиҳатдан тўғри бажарилганлиги. Унда соҳага оид бўлган методик қўлланмалардан тўғри фойдаланганлик даражаси.

17. Маълумотлар (ахборотлар) базасининг ишончлилиги ва аниқлилиги (тўғрилиги). Расмий статистик маълумотлар, ҳисобот, таҳлилий ва бошқа материаллардан фойдаланиш. Расмий ва муаллифлик социологик тадқиқотларнинг илмий асосланган натижаларидан фойдаланиш. Монографик тадқиқотларнинг апробация қилинган натижаларидан фойдаланиш.

Соҳага оид янги статистик маълумотлардан ҳамда илмий журналлар ва тўпламларда чоп этилган материаллардан тўғри фойдаланганлигини баҳолаш.

18. Диссертация хулосалари ва олинган натижалар, шунингдек, хулосаларнинг ҳар бир бандининг ишончлилиги, аниқиги ва асосланганлиги. Таҳлил натижаларини уларнинг мантиқан зид бўлмаганлигини баҳолаш. Шу жумладан адабиётлар шарҳи бўйича чиқарилган хулосалар. Диссертациянинг ҳар бир боби ва қисмлари бўйича холисона хулосалар чиқарилганлиги ҳамда уларни тадқиқотлар натижаларига мослиги, уларнинг ишончлилиги ва илмий жиҳатдан асосланганлиги.

19. Диссертация ишида фойдаланилган методлар, уларнинг тўғри ва асосли танланганлиги.

20. Диссертация боблари ҳал қилинаётган вазифаларга мос келиши ва унинг мақсадига эришиш томон изчиллик билан бориши.

21. Диссертация баёнининг мантиқийлиги ва равшанлиги, натижа ва хулосаларнинг асосланганлиги ва ишончлилиги, ҳал қилинаётган муаммога доир охирги адабий манбалар билан қиёсий таҳлили, диссертация мақсадига эришилганлик даражаси.

Диссертациянинг илмий янгилиги 
ва амалий натижаларини баҳолаш мезонлари

22. Докторлик диссертациясининг илмий янгилиги диссертациянинг мақсади ва вазифаларига мувофиқ ҳолда фанга илгари номаълум бўлиб, муайян ижтимоий (иқтисодий) самарага эга бўлган илмий ҳодиса ёки олинган (такомиллаштирилган) назарий ва методологик-услубий илмий ечим (ҳолат) ёҳуд назарий аҳамиятга молик хулоса (таклиф )лардан ташкил топади.

23. Докторлик диссертациясининг амалий натижалари диссертациянинг мақсади ва вазифаларига мувофиқ ҳолда илмий жиҳатдан асосланиб, муайян иқтисодий ёки ижтимоий самарага эга бўлган ва амалий аҳамият касб этган таклиф (тавсия, хулоса) ва ечимлар (ечимлар мажмуи)дан иборат бўлади.

24. Илмий янгилик ва амалий натижаларни баҳолашда қуйидаги ҳолатларга алоҳида эътибор қаратилиши зарур:

муҳим ижтимоий-иқтисодий аҳамиятга молик долзарб илмий ёки амалий муаммонинг ечилишини илмий асослаш;

тегишли фан тармоғига оид долзарб масала юзасидан ишлаб чиқилган (такомиллаштирилган) назария, методология, қонуният, категория, услубиёт, усул, кўрсаткич ва бошқаларнинг олинганлиги ва уларнинг қиёсий баҳоланиши;

моделлар, шунингдек, ҳам мазмуний, ҳам формал тавсифга эга бўлган илмий ва тажриба синов ишлари натижалари шаклидаги янги билимлар;

муайян муаммо ёки масала (ечими)нинг принципиал жиҳатдан янгича қўйилиши;

олинган (такомиллаштирилган) илмий янгилик ёки амалий натижаларнинг фан ва технологиялар тараққиётининг устувор йуналишларига мувофиқлиги ёҳуд иктисодиёт тармоқарини модернизация қилишнинг долзарб ечимларига йўналтирилганлиги.

25. Олинган (такомиллаштирилган) илмий янгилик ва амалий натижалар бажарилган докторлик диссертациясининг сифатини таъминлаши, яъни ишончли манбалар асосида ва юксак илмий даражада муҳим муаммо (лар )нинг ҳал этилиши ва илмий натижаларнинг асослаб берилиши ҳамда тадқиқот вазифаларининг тўлиқ бажарилиши негизида мақсадга эришилишини таъминланиши керак.

26. Илмий даража талабгорининг олинган (такомиллаштирилган) илмий янгилик ёки амалий натижалардаги ҳиссаси муайян фан тармоғининг хусусиятидан келиб чиққан ҳолда баҳоланиши мақсадга мувофиқ.
Муайян фан тармоқлари бўйича бажарилган 
диссертация ишларини моҳиятан баҳолаш мезонлари

27. Муайян фан тармоғи хусусиятларидан келиб чиққан ҳолда бажарилган докторлик диссертациясини моҳияти бўйича баҳолаш ишлари тадқиқотнинг мақсади ва вазифалқрига мувофиқ равишда олинган илмий янгилиги ва амалий натижаларини илмий жиҳатдан юксак даражада асослаган ҳолда мазкур хужжатнинг 22-26-бандларига мувофиқ системали равишда ифодалаб берилиши лозим.
28. Физика-математика фанлари бўйича бажарилган докторлик диссертациясида олинган (такомиллаштирилган) илмий янгилик ва амалий натижаларни баҳолаш қуйидаги хусусиятлар билан изоҳланади:

диссертация иши янги илмий натижаларни ўз ичига олиши, экспериментал ва назарий тадқиқотлар натижалари, қатъий далил-исботлар билан таъминланган фикрлар (теорема, хулосалар) шаклида расмийлаштирилиши лозим;

диссертация талабгор томонидан аниқланган ва қоида (теорема, хулосалар) кўринишида шакллантирилиб, химояга олиб чиқиладиган, йирик илмий ютуқ ёки илмий муаммонинг ечими сифатида тан олиниши мумкин бўлган янги натижаларни ўз ичига олиши керак;

диссертация мавзусининг долзарблиги ҳал этилмаган илмий муаммони асосан кейинги 10-15 йил ичида дунёда чоп этилган илмий-техник адабиётлар таҳлили асосида расмийлаштирилганлиги, республикада олиб борилаётган илмий тадқиқотларнинг устувор йўналишларига мослиги билан асосланади. Бунда, ихтисослик йўналишига яқин бўлган муаммолар қўйиладиган ва уларни ҳал қилиш бўйича турли ҳил ёндошувлар муҳокама қилинадиган илмий жамиятлар томонидан ўтказиладиган халқаро конференция ва симпозиумлар мавзусига мурожаат этиш мақсадга мувофиқ. Шунингдек, иш давлат дастурлари лойихалари, халқаро грант ёки лойихалар доирасида бажарилганлигини кўрсатиш мумкин, бу ҳам ишнинг долзарблигини тасдиқлайди;

диссертация ишининг математика, механика, физика ёки техниканинг тегишли бўлими ривожланишига қўшган ҳиссаси алоҳида таъкидланиши лозим;

натижаларнинг методик даражаси, ишончлилиги, ҳимоя қилинадиган қоида (ҳолат) ва хулосалар асосланган бўлиши лозим. Қўйилган вазифаларни бажариш учун фойдаланилган методларнинг замонавийлиги, бир-бирини ўзаро тўлдирадиган методлар ёрдамида экспериментал намуналар, объектлар, мисолларнинг етарлича миқдори билан олинган натижаларнинг қайта яратилиши (репрезентативлиги) баҳоланади. Экспериментал натижаларнинг ишончлилиги муаллиф томонидан расмлар ва жадвалларда акс эттирилган асбоб-ускуналардаги хатоликлар ва эксперимент натижаларини статистик таҳлил қилиш йўли билан исботланади. Назарий ишларда яратилган назария ёки механизмнинг ишончлилигини бошқа муаллифларнинг экспериментлари билан тасдиқлаш мaқcaдгa мувофиқ ва, аксинча, экспериментал натижалар, агар бу янги ҳодиса ёки қонуннинг кашф этилиши бўлмаса, назариялар/моделлар доирасида мyҳoкaмa қилинади ва тавсифланади. Teхник ечимнинг ишончлилиги талабгор ишлаб чиққан технологияга асосан олинган янги материални, асбоб-ускунани тақдим қилиш билан исботланади. Ҳимоя қилинаётган қоидалар (ҳолатлар) асосланган, мантиқий изчиллик ва ўзаро боғлиқликда тақдим этилган, диссертация мақсадига мувофиқ, илмий ютуқ ёки ҳал этилган муаммонинг расмийлаштирилиши билан тугалланган бўлиши лозим;
диссертация назарий натижаларининг экспериментал (тажрибада) исботланганлиги, ишда фойдаланилган методлар, улардан фойдаланишнинг мақсади ва тўғрилиги кўрсатилиши лозим. Талабгор методлардан фойдаланишни, уларнинг миқдорини, ўзаро бир-бирини тўлдиришини, эҳтимолий корреляцияси ва қўйилган вазифаларга адекватлигини асослаб бериши керак. Ҳар бир методнинг самарадорлиги (ахборотлилиги, сезгирлиги) ва мaқcaдгa эришиш даражаси баҳоланади;
математик статистика методларидан фойдаланиш ва олинган натижаларнинг ишончлилиги - эксперимент билан боғлиқ бўлган илмий ишни баҳолашнинг энг муҳим мезонларидан бири. Ўлчанадиган экспериментал боғлиқликни “хом” бошланғич маълумотлар ва ҳимоя қилинадиган илмий натижа (қоида, ҳолат) сифатида аниқ фарқлаш лозим. Илмий натижа (қоида, ҳолат) фақат статистик қайта ишлаш ва математик таҳлилдан кейингина олинади; 

фундаментал ва амалий тадқиқот натижаларининг амалий аҳамияти турлича аниқанади: методик ёндашув, натижаларни қайта ишлаш механизми, модели, дастури, материал, илмий қрилма, маъруза курсига қўшимча ва бошқалар. Олинган назарий натижаларнинг экспериментал тасдиқаниши (исботланиши) муҳим мезон ҳисобланади. Ёки диссертацияда таклиф этилган назария ёки механизм бажарилган экспериментни изоҳлайди, ёҳуд назариётчи олган янги назарий қонуниятларни тасдиқлаши мумкин бўлган экспериментни таклиф этади; 

янги ёки такомиллаштирилган материал, илмий қурилма яратишнинг муайян технологиясини ишлаб чиқишгача етказилган, патент ёки лицензия, сертификат расмийлаштирилган, ишлаб чиқарувчи корхона билан шартнома тузилган ва потенциал истеъмолчиси топилган ишлар юқори баҳоланади.

29. Техника фанлари бўйича бажарилган докторлик диссертациясида олинган (такомиллаштирилган) илмий янгилик ва амалий натижаларни баҳолаш қуйидаги хусусиятлар билан изоҳланади: 

диссертация ишининг техниканинг тегишли бўлими ривожига қўшган ҳиссаси таъкидланиши лозим; 
қўйилган вазифаларни бажариш учун фойдаланилган методларнинг замонавийлиги, бир-бирини ўзаро тўлдирадиган методлар ёрдамида экспериментал намуналар, объектлар, мисолларнинг етарлича миқдори билан олинган натижаларнинг қайта яратилиши (репрезентативлиги) баҳоланади. Экспериментал натижаларнинг ишончлилиги тадбиқ этилаётган ёки ўрганилаётган объектнинг назарий моделларига монандлиги ҳaмдa эришилган ёки келажакда кутилаётган самарадорлик билан исботланади. Назарий ишларда яратилган назария ёки механизмнинг ишончлилигини бошқа муаллифларнинг экспериментлари билан тасдиқлаш мaқcaдгa мувофиқ ва, аксинча, экспериментал натижалар, агар бу янги ҳодиса ёки қонуннинг кашф этилиши бўлмаса, назариялар/моделлар доирасида мyҳoкaмa қилинади ва тавсифланади. Техник ечимнинг ишончлилиги талабгор ишлаб чиққан технология асосида олинган, конкрет ишлаб чиқаришга жорий қилинган янги материал, ишловчи объект (прибор, асбоб-ускуна, машина ва шу кабилар)ни тақдим қилиш билан исботланади. Ҳимоя қилинаётган қоидалар (ҳолатлар) асосланган, мантиқий изчиллик ва ўзаро болғлиқликда тақдим этилган, диссертация мақсадига мувофиқ, илмий ютуқ ёки ҳал этилган муаммонинг расмиилаштирилиши билан тугалланган бўлиши лозим;

диссертация назарий натижаларининг экспериментал (тажрибада) исботланганлиги;

математик статистика методларидан фойдаланиш ва олинган натижаларнинг ишончлилиги - илмий ишни баҳолашнинг энг муҳим мезонларидан бири. Ўлчанадиган экспериментал боғлиқликни “хом” бошланғич маълумотлар ва ҳимоя қилинадиган илмий натижа (қоида, ҳолат) сифатида аниқ фарқлаш лозим. Илмий натижа (қоида, ҳолат) фақат статистик қайта ишлаш ва математик (функционал) таҳлилдан кейингина олинади. Масалан, ишда қандайдир экспериментал боғлиқлик келтирилса, унда ўлчашдаги хатоликлар ва бир неча экспериментал намуналар бўйича статистик таҳлилни кўрсатиб бериш керак;

фундаментал ва амалий тадқиқот натижаларининг амалий аҳамияти турлича аниқанади: методик ёндашув, натижаларни қайта ишлаш механизми, модели ва дастури, материал, прибор, асбоб-ускуна, машина, маьруза курсига қўшимча ва бошқалар;

олинган назарий натижаларнинг экспериментал тасдиқланиши (исботланиши) муҳим мезон ҳисобланади. Ёки диссертацияда таклиф этилган назария ёки механизм бажарилган экспериментни изоҳлайди, ёҳуд назариётчи олган янги назарий қонуниятларни тасдиқлаши мумкин бўлган экспериментни таклиф этади.
Диссертациянинг илмий натижаларини 
амалиётга жорий этишни баҳолаш

40. Докторлик диссертациясининг илмий ёки амалий натижаларини тадқиқот объектига мувофиқ ҳолда амалиётга жорий этилиши “Диссертация ишлари илмий натижаларини амалиётга жорий қилишга тақдим этиш ва самарасини баҳолаш бўйича йуриқномага” асосан баҳоланади.

Якуний натижаларни баҳолаш мезонлари

41. Диссертация олдига қўйилган мақсадгa эришилганлигини ва қўйилган муаммоларни ҳал этилганлигини баҳолаш. Хулосалар ва илмий-амалий таклифларнинг мукаммаллиги ва асосланганлиги, шунингдек, қўйилган мақсадгa мослиги.

42. Диссертация илмий натижаларининг республика ва халқаро илмий-амалий анжуманларда апробация қилиниши.

43. Диссертация ишини расмий оппонентлар ва етакчи ташкилот тақризлари бўйича баҳолаш, расмий оппонент ва етакчи ташкилот ўзларига топширилган вазифага қанчалик масъулият билан ёндашгани баҳоланиши керак.

44. Етакчи ташкилот ва расмий оппонентлар тақризларининг объективлиги (ҳолислиги), улар билдирган эътирозларнинг диссертациянинг умумий баҳосига таъсири. Диссертация ишини куриб чиқиш жараёнининг жиддийлиги ва илмий мунозаралилиги. Ҳимоя стенограммаси таҳлили. Диссертация ҳимоясида Илмий кенгаш аъзоларининг иштироки ва фаоллиги.

45. Расмий оппонентлар ҳимоя қилинаётган диссертация ихтисослигига мувофиқ ҳолда танланиши. Иккита ихтисослик, кесишувида диссертация ҳимоя қилинган ҳолларда расмий оппонентлар ҳар икки йўналиш вакилларидан иборат бўлиши.

46. Эълон қилинган ишлар сони ва даражаси, уларнинг диссертация мазмуни ва ОАК талабларига мувофиқлиги, талабгорнинг диссертациянинг ҳар бир боби бўйича эълон қилинrан ишлари мавжудлиги.

47. Олинган натижаларнинг назарий ва амалий аҳамияти талабгорнинг танланган илмий йуналиш ривожига қўшган ҳиссасига берилган баҳо билан белгиланади. Бундай баҳолаш талабгор хулосалари асосида амалга оширилади ва чоп этилган илмий ишлар, расмий оппонентлар ва етакчи ташкилот тақризи, семинарлар хулосалари билан тасдиқанади.

Эълон қилинган ишларни баҳолаш мезонлари

48. Эълон қилинган ишларни меъёрий-техник жиҳатдан баҳолаш: 
илмий янгилик ва амалий натижалар эълон қилинган журналлар ОАК томонидан республика ва хорижий - нуфузли илмий журналларга қўйилган талабларга жавоб бериши; 
нашр ишларида ўрганилаётган муаммонинг ҳозирги кундаги ҳолатини, шунингдек, тадқиқ қилинаётган соҳада истиқболли талабларни объектив ва чуқур таҳлил қилиш орқали қўйилган вазифаларни илмий-назарий, методологик ва амалий жиҳатдан ҳал этиш таклифлари берилиши лозим;

диссертациянинг ҳар бир боби бўйича муҳим ҳолатлар (социологик тадқиқотлар, тажрибалар, синовлар, ўрганишлар, сўровномалар ва бошқалар) бўйича олинган натижалар чуқур таҳлил қилиниб, талабгор шарҳи билан мақолаларда ёритилиши керак.

49. Эълон қилинган ишларни илмий жиҳатдан баҳолаш:

мақолаларда диссертация натижаларининг назарий ва методологик аҳамияти ёритиб берилиши, кўриб чиқилаётган муаммоларни ривожлантиришдаги сўнгги концептуал қарашлар таҳлил қилинган ва қиёсланган бўлиши лозим;

мақолаларда талабгор томонидан илмий натижаларни миллий иқтисодиётда қўллашнинг мақсадшa мувофиқиги борасидаги қарашлари келтирилган бўлиши керак;

диссертация мазмунининг чоп этилган ишларда тўлиқ акс эттирилганлиги.

50. Ҳаммуаллифлар мавжуд бўлган ҳолда улардан ҳар бирининг ҳиссаси ҳақида ахборот (маълумотнома) тақдим этилиши.

Техник мезонлар

51. Диссертация ишининг ОАК талабларига мувофиқ расмийлаштирилиши. Автореферат мазмунининг диссертация ишига мослиги. Диссертация ишини баён қилишнинг мантиқийлиги ва аниқлиги, шунингдек, саводхонлиги. Диссертация ва диссертация авторефератини расмийлаштириш бўйича техник талабларга риоя қилиниши.

52. Ишнинг мутахассислар орасида синалганлиги. Тадқиқотнинг асосий натижалари республика ва хорижий (халқаро) семинарлар, республика ва халқаро конференцияларда, давра суҳбатларида диссертация йўналиши бўйича илмий маърузалар шаклида синовдан ўтказилиши.
53. Диссертацияни рад этиш учун асослар: илмий нопокликнинг намоён бўлиши: плагиат (кўчириш), ўзгаларнинг натижаларини ўзлаштириш; авторефератнинг диссертация мазмуни ва чоп этилган ишларга номувофиқлиги; у ёки бу фикрни исботлаш (асослаш)да жиддий хатоларнинг мавжудлиги; мавзунинг долзарб эмаслиги, янги илмий натижаларнинг мавжуд эмаслиги; чоп этилган ишларнинг ОАК амалдаги талабларига мос келмаслиги; диссертацияда ҳимояга тақдим қилингандан кейинги тузатишлар.

54. Диссертация иши ҳимоясининг стенограммаси таҳлили. Бу талабгор ҳимоя чоғида билдирилган эътироз ва берилган саволларга қанчалик ишончли жавоб берганини, материални қай даражада эгаллаганлигини баҳолашда муҳим саналади.

